
7Mánadagur 6. januar 2014 ·  Nr. 2 SosialurinHugskot og viðmerkingar – send sms til 225000Mánadagur 11. november ·  Nr. 130

Fara at lata ung-
dómi frítíðarkort
Runavíkar kommuna og Nes kommuna hava 
nú boðað frá, at kommunurnar í 2020 fara at 
lata øllum sínum borgarum millum 6 og 18 ár 
eitt persónligt ognarkort á 2000 krónur

Vilmund Jacobsen

Endamálið við kortinum 
er, at tað skal kunna 
brúkast til alt virksemi á 
ítróttar-, mentanar-og frí
tíðarøkinum, har tey 
ungu sjálvi velja, hvussu 
tey brúka kortið.

Munurin millum hesi 
kortini bæði, sum ávika
vist Runavíkar komm
una og Nes kommuna 
fara at lata sínum ungu 
borgarum er, at kortið, 
sum borgarar í Runa
víkar kommunu fáa ”… 
verður galdandi fyri alt 
virksemi á ítróttar-, ment
anar- og frítíðarøkinum, 
sum er staðsett í Runa
víkar kommunu…”

Hinvegin verður kortið, 
sum Nes kommuna fer 
at lata sínum ungu borg
arum, eisini galdandi í 
øðrum kommunum, tí 
her sigur kommunan í 
sínari fráboðan soleiðis: 
”… tey ungu velja sjálvi, 

hvussu frítíðarkortið 
verður nýtt, og kann tað 
nýtast til frítíðarvirk
semi í Nes kommunu og 
aðrastaðni…”

Í stuttum merkir 
hetta, um tað er rætt, 
sum hesar báðar komm
unur hava fráboðað, at 
børn í Runavíkar komm
unu kunnu ikki brúka 
sítt kort eitt nú í Nes 
kommunu og Sjóvar 
kommunu, meðan børn í 
Nes kommunu kunnu 
brúka sítt kort í øllum 
kommunum.

Í Nes kommunu verð
ur nú farið undir at fyri
reika, hvussu skipanin 
skal umsitast og skipast 
millum kommunu, ung
dóm og frítíðarfelags
skapir. 

- Vit hava verið í sam
band við grannakomm
ununa, sum hevur sam
tykt at seta somu skipan 
í verk. Í næstum fara 
kommunurnar at tosa 
um, hvussu eitt sam
starv, eisini á hesum øki, 
møguliga kann skipast, 
siga tey í Nes kommunu.

Wanja Petersen, 
sum hevur starvast 
innan eldraøkið í nógv 
ár, er sett í starv sum 
deildarleiðari á 
Norðoya Ellis-og 
Vistarheimi.

Fimm trolbátar 
á Skeivabanka

Í løtuni hava partrolarar 
brúkiligan fiskiskap, men bæði 
hjá trolbátum og garnaskipum 
roynist veiðan misjøvn

Vilmund Jacobsen

Flestu partrolarar eru til 
fiskiskap, og allir fiska 
upsa. Upsaveiðan er 
brúkilig í løtuni og par
trolararnir koma inn at 
landa, sum henda vikan 
gongur.

Tveir djúpvatnstrolar
ar fiska kongafisk, og ein 
fiskar stinglaks. Ein 
djúpvatnstrolari kemur 
væntandi inn at landa í 
dag, og hinir báðir koma 
seinni í vikuni.

Á Fiskamarknaði Før
oya vita tey at siga, at 
fimm trolbátar í løtuni 

eru á Skeivabanka og 
fiska havtasku, men bát
arnir hava smáligan 
fiskiskap. 

Ein fiskar tosk og 
hýsu norðanfyri.

- Ein trolbátur kemur 
væntandi inn at landa í 
dag, og hinir koma mið
skeiðis ella síðst í vikuni.

Lagt verður aftrat, at 
trý garnaskip fiska svart
kalva, men skipini hava 
smáligan fiskiskap. Tvey 
garnaskip fiska hav
tasku. Annað av skipin
um frystir veiðina, hitt 
ísar.

Seta fólk at 
vera saman 
við ungdómi
Vilmund Jacobsen

Í Eiðis kommunu leita tey 
nú eftir tveimum fólkum 
at skipa ungdómsarbeiðið 
í kommununi, og ætlanin 
er, at viðkomandi 
skulu byrja í starvinum 
skjótast gjørligt. 
Talan er um 
tíðaravmarkaði størv 
fram til 1. mai næsta ár. 
Arbeiðsøkið er í stuttum 
at skipa ungdómsarbeiðið 
í kommununi – og at vera 
saman við teimum ungu 
tvey kvøld um vikuna.
- Arbeiðsøkið er í 
fyrsta lagi í rúminum 
undir sitiplássunum í 
Hólmahúsinum, men 
aðrir kommunalir 
bygningar, eitt nú 
mentanarhøll, ítróttarhøll 
og tónleikahøli, kunnu 
eisini brúkast eftir avtalu.
Í Eiðis kommunu ynskja 
tey, at fólk, sum sett 
verða í hesi størv, hava 
skapandi evni, áræði og 
hug at arbeiða við ungum 
– og at hesi bæði kunnu 
arbeiða sjálvstøðugt 
og saman við øðrum.
Tey, sum hava hug at 
søkja, men sum kundu 
hugsað sær at vita 
meira um størvini og 
arbeiðsuppgávurnar, 
kunnu altíð venda 
sær til borgarstjóran 
í Eiðis kommunu, 
Jógvan í Skorini.
Freistin at søkja størvini 
at skipa ungdómsarbeiðið 
í Eiðis kommunu er sett 
til hin 20. november, 
og bygdaráðið tilskilar 
sær rætt til frítt at 
velja millum møguligar 
umsøkjarar – ella 
ongan at velja.

SERSTØK KENSLA: 
Stórur áhugi er fyri at byggja 
í Sjóvar kommunu. Í síðstu 
viku vórðu eini sethús reist 
á Strondum. Eigari er Olaf 
Gærdum Funderud, sum 
sjálvur arbeiðir hjá Norðsetur, 
ið byggir húsini. – Eg havi sett 
nógv hús upp fyri Norðsetur, 
men kenslan at reisa síni egnu 
hús er serstøk, sigur hann.

Bæði Runavíkar kommuna og Nes kommuna fara nú at seta í 
verk skipan við fríkorti til ungdóm millum 6 og 18 ár

Myndin av trolbátinum Skálafossi er tilvildarlig


